
Sanz Lehendakariak 2010eko Kirol Babesaren Sariak eman ditu
Ekitaldian Alejandro Blanco Bravo Espainiako Batzorde Olinpiarreko presidentea egon da
Ostirala, 2010eko martxoaren 26a.  Miguel Sanz Sesma Nafarroako Gobernuko Lehendakaria; Alejandro Blanco Bravo Espainiako Batzorde Olinpiarreko presidentea; María Isabel García Malo Familia, Gazteria, Kirol eta Gizarte Gaietako kontseilaria eta José Javier Esparza Nafarroako Kirol Institutuko zuzendari kudeatzailea 2010eko Kirol Babesaren Sariak emateko ekitaldiaren buru izan dira. Irabazleak Helvetia Seguros, Ferretería Luga, Plazaola Gestión Integral, Super Herti eta Almacenes Beton dira.
Sanz Lehendakariak azpimarratu ditu krisi ekonomikoaren uneetan ekipo txikiak babesten dituzten enpresen zeregina, eta haien konpromisoa eta “aurrerapenari eta gizarte-garapenari” egindako ekarpena. Kirol ekipoei dagokienez, haien “ilusioa, ahalegina, lana eta gainditzeko nahia” modu positiboan baloratu ditu.

Bestalde, Alejandro Blancok Nafarroako Gobernuaren eta Familia, Gazteria, Kirol eta Gizarte Gaietako Departamentuaren zeregina azpimarratu du, kirolean aritzearen eta kirolaren balioen mesedetan. Ildo horretatik, Blancok nabarmendu du 2009an 1.137 babes-kontratu sinatu zirela, 12 milioi euro guztira.

Helvetia Seguros enpresak Kirol Babesaren Sarietan Urrezko Aipamena jaso du; Zilarrezko Aipamenak Ferretería Luga Droguería eta Plazaola Gestión Integral enpresentzat izan dira, eta Brontzezko Aipamenak, Super Herti, SL eta Almacenes Beton enpresentzat. Guztira 69 proposamen aurkeztu ziren.


Helvetia Seguros Helvetia Anaitasuna eskubaloi-taldearen babesle nagusia da, Zilarrezko Ohorezko Dibisioan, eta klubaren gizarte-bizitzari eta kirol-eskolei lotutako mota guztietako ekitaldietan lankidetzan aritzen da. Lau urtez eskaini du babesa eta beste bi urte geratzen zaizkio. AEDONA elkartearen babeslea ere izan da Iruñeko kirol-klub pribatuetan plastikozko poltsak kentzeko.

Zilarrezko Aipamenei dagokienez, Luga burdindegi eta drogeria hamabost urtez Hiru Herri A.T. Burlata, Atarrabia eta Uharte herrietako atletismo-taldearen babesle nagusia izan da, eta Osasuna fundazioko enpresen klubean ere parte hartzen du. Plazaola Gestión Integral duela zortzi urtetik Nafarroako Pilota Federazioaren babeslea da.

Super Herti, SL Brontzezko Aipamen baten irabazlea izan da. Duela sei urtetik Garesko C.D. Gares futbol-taldearen babesle nagusia da eta, gainera, karten talde bat babesten du. Bestalde, Almacenes Beton enpresak “Ciudad de Corella” Sprint Duatloiaren antolaketa, Club Ciclista Beton eta G.D.M. La Merced kirol-kluba babesten ditu.

Epaimahaiaren buru Javier Esparza NKIko zuzendari kudeatzailea izan da, eta gainerako kideak hurrengo hauek izan dira: Javier Izu kirol prentsaren Nafarroako Elkarteko ordezkaria; Rafael Moreno Nafarroako Industria eta Merkataritza Ganberako ordezkaria; Javier Iradiel Nafarroako Enpresaburuen Konfederaziokoa; Miguel Pozueta Nafarroako Kirol Federazioak ordezkatuz, eta Nacho Arbeloa, Ramón Santesteban, Emilio Millor eta Primitivo Sánchez Nafarroako Kirol Institutukoak. Epaimahaiko idazkaria Ricardo Ruano izan da.

Epaimahaiak modu berezian nabarmendu du hautagai guztiek eta krisi-aldi honetan sektore honetan inbertitzen duten enpresa guztiek aitorpen hau merezi dutela Nafarroako Gobernuaren aldetik.

